
Abstract: Rheumatoid arthritis is a chronic, evolving inflammatory disease with joint destruction and systemic 

manifestations, which begins gradually, and usually first affects the metatarsophalangeal and radiocarpal joints. The 

body's immune system creates antibodies to defend against bacteria, viruses and other microorganisms, while in 

autoimmune diseases the immune system reacts with its antibodies against the cells of its own tissue. The etiology of 

RA has a genetic and epigenetic history. It is assumed that some genetic factors, infectious diseases, and mostly viral 

infections are the reason for the appearance of the disease. It has been proven that it is about activating the patient's 

immune system in such a way that the own cells are recognized as foreign, which results in an autoimmune 

response. The process begins when lymphocytes as immune cells are activated and produce cytokines as chemical 

messengers. The subject of our interest in this study was to experimentally monitor the level of IgA after RA 

induced by collagen type-II in two experimental periods of treatment, at one and two months, compared to the 

control groups of both sexes of experimental animals. For this purpose, we used eight-week-old Wistar rats, raised 

in standard conditions at a temperature of 20°C, with food and water - ad libitum. They were divided into four 

groups; group of control males, control females, treated males and treated females. We applied the prepared collagen 

according to a standard protocol and purified form in an amount of 100 µl collagen solution and 20 µl physiological 

solution in the right hind joint of each treated animal. The examination of the IgA level was performed in both 

periods after immunization by the method of column chromatography on the Dimension RL Max device from the 

manufacturer Siemens, according to a defined work procedure. We finally calculated the content of 

immunoglobulins according to the obtained absorbance at 280 nm and the total volume of the eluate. The obtained 

values for IgA show that regardless of gender in the treated experimental groups there are no significant statistical 

changes for this parameter, while, for example, in the treated male group on the thirtieth and on the sixtieth day of 

the experiment CIA has almost no effect on the level of IgA in comparison with the control group of male animals. 

A result that stands out is the increase in the level of IgA on the 60th day of treatment in the female arthrosis group, 

compared to the control group by 30%. The obtained results lead to the conclusion that CIA type-II has the effect of 

a statistically insignificant decrease in the level of IgA in the serum at the end of the experimental period, i.e. on the 

60th day in arthritic male animals compared to the control, while in the same period in female animals non-

significant increase in IgA value compared to the control group. 

Резиме: Ревматоидниот артритис e хронична, еволутивна инфламаторна болест со зглобна деструкција и 

системски манифестации, која започнува постепено, a најчесто прво ги зафаќа метатарзофалангеалните и 

радиокарпалните зглобови. Имунолошкиот систем на организмот создава антитела за одбрана од бактерии, 

вируси и други микроорганизми, додека при автоимуните заболувања имунолошкиот систем реагира со 

своите антитела против клетките на сопственото ткиво. Етиологијата на RA е со генетска и епигенетска 

историја. Се претпоставува дека некои генетски фактори, заразни заболувања, а најчесто вирусни инфекции 

се причина за појавата на болеста. Докажано е дека станува збор за активирање на имунолошкиот систем на 

пациентот на тој начин што сопствените клетки се препознаваат како туѓи, што резултира со автоимун 

одговор. Процесот почнува кога лимфоцитите како имунолошки клетки се активираат и продуцираат 

цитокини како хемиски гласници. Предмет на наш интерес во оваа студија беше експериментално да се 

следи нивото на IgA после индуциран RA со колаген тип-II во два експериментални периоди од третманот, 

на еден и два месеци, споредени со контролните групи на двата пола од експериментални животни. За таа 

цел користевме Wistar стаорци на возраст од осум недели, одгледувани во стандардни услови на 

температура од 20°C, со режим на храна и вода - ad libitum. Истите беа поделени на четири групи; група 

контролни машки, контролни женски, третирани машки и третирани женски. Подготвениот колаген по 

стандарден протокол и прочистена форма во количина од 100µ раствор на колагенот и 20µl физиолошки 

раствор го аплициравме во задниот десен зглоб од секое третирано животно. Испитувањето на нивото на 

IgА се вршеше во двата периоди после имунизацијата со методата на хроматографија во колона на апаратот 

Dimension RL Max од производителот Siemens, по дефинирана постапка за работа. Содржината на 

имуноглобулините на крајот ја пресметувавме според добиената апсорбанција на 280 nm и вкупниот 

волумен на елуатот. Добиените вредности за IgA покажуваат дека без разлика на полот кај третираните 

експериментални групи нема значајни статистички промени за овој параметар при што, на пример, кај 

третираната машка група на триесетиот и на шеесетиот ден од експериментот CIA е скоро без ефект врз 

нивото на IgA во споредба со контролната група на машки животни. Резултат кој се издвојува е 

зголемувањето на нивото на IgA на шеесетиот ден од третманот кај женската артрозна група, во споредба со 

контролната група за 30%. Добиените резултати наведуваат на заклучок дека CIA тип-II има влијание за 

статистички незначајно намалување на нивото на IgA во серумот на крајот од експерименталниот период, 

односно на шеесетиот ден кај артрозните машки животни во споредба со контролата, додека во истиот 

период кај женските животни се бележи несигнификантно зголемување на вредноста за IgA во споредба со 

контролната група. 

Клучни зборови: RA, CIA, IgA, имунолошки систем, стаорец.   

 

1. ВОВЕД 

Ревматоидниот артритис (RA) е автоимуна, прогресивна инфламаторна болест со зглобна деструкција и 

системска зафатеност. При RA создадените антитела го напаѓаат синовиумот, односно ткивото кое ги 

обвиткува зглобовите и ја создава синовијалната течност, при што настанува воспалителен процес како во 

зглобот, така и околу него. Најчесто се зафатени малите зглобови на палците од рацете и нозете, но може да 

биде зафатен и било кој друг зглоб на телото. Кај некои луѓе може да бидат зафатени мал број на зглобови, а 

кај други многу повеќе и најчесто симетрично. Една од потешките форми на болеста е јувенилниот 

идиопатски артритис кој се јавува кај деца помлади од шеснаесет години а најчесто од предучилишната 

возраст. Факторите за појавата на болеста се генетски и епигенетски. Се претпоставува дека некои генетски 

фактори, заразни заболувања, најчесто вирусни се иницијацијата за ова заболување. Основата на 

јувенилниот идиопатски артритис најверојатно е со автоимун механизам на развој, но досега не се 

воспоставени сите патофизиолошки механизми кои водат до појавата на болеста. Несомнено е дека станува 

збор за активирање на имунолошкиот систем на пациентот на тој начин што сопствените клетки почнуваат 

да се препознаваат како туѓи што резултира со автоимуна реакција. Процесот почнува кога лимфоцитите се 

активираат и во заболените области се појавуваат цитокини како хемиски гласници. Имуноглобулините во 

овој процес играат важна улога. Конкретно во овој труд предмет на наш интерес беше експериментално да 

се следи нивото на IgA при состојба на индуциран RA со колаген тип-II во два експериментални периоди од 

третманот, споредбено со контролните групи на животни од двата пола.   

 

2. МАТЕРИЈАЛ И МЕТОДИ 
Како експериментален модел користевме Wistar стаорци од двата пола, на возраст од осум недели, чувани во 

стандардни лабораториски услови, со храна и вода по желба.  

Истите беа поделени во групи;  

- 20 контролни машки,  

- 20 контролни женски, 

- 30 машки третирани, 

- 30 женски третирани. 

Колагенот беше подготвен по стандарден протокол, во прочистена форма и аплициран во десниот зглоб на 

задната нога кај сите животни освен контролните. Беше боцкано 100µl раствор од колагенот со 20µl 

физиолошки раствор. Во првиот термин од истражувањето крвта за анализа ја земавме од опашката на 

животните, а после 60иот ден од имунизацијата тие беа жртвувани, кога и земавме крв за анализите. 

Коагулираната крв се центрифугираше а серумот се декантираше во моновети. Определувањето на IgА беше 

со хроматографија во колона по дефинирана постапка за работа на апаратот Dimension RL Max. Содржината 

на имуноглобулините на крајот се пресметуваше според добиената апсорбанција и волуменот на елуатот.  

 

3. РЕЗУЛТАТИ 

Pезултати за IgА од двата пола се прикажани на првиот и вториот график.  

График 1. Серумска вредност за IgА кај машките 

 

Кај машката артрозна група на триесетиот ден IgA e со пониско ниво споредено со контролата, со вредности 

кои немаат статистичка важност (n.s., p=0.972). Ова се забележува и на шеесетиот ден од третманот (n.s., 

p=0.894). Добиените вредности од резултатите во овие два експериментални периоди споредени помеѓу себе 

даваат незначајна статистичка разлика (p=0.972). 

Резултатите за серумските вредности на IgA добиени кај женските, после CIA на триесетиот ден во однос на 

контролата немаат никакви промени (p=1.000), при што се добиени исти вредности или вредности многу 

блиски со контролата. 

 

 
График 2. Серумска вредност за IgА кај женските  

 

На шеесетиот ден од третманот се забележува не сигнификантно зголемување во однос на контролната 

група (p=0.842). Споредени помеѓу себе вредностите од двата експериментални периоди за артрозната 

женска група даваат разлика без статистичка значајност (p=0.842).  

Ако вредностите за IgA се споредат помеѓу половите се гледа перманентно намалување на вредноста за IgA 

кај машките како на триесетиот, така и на шеесетиот ден, а кај женските има идентична или приближна 

вредност за IgA со контролата на триесетиот ден (p=1.000), а на шеесетиот има несигнификантно 

зголемување на вредноста, споредена со триесетиот ден и со контролата (p=0.842).  

 

4. ДИСКУСИЈА 

Со цел да се види каков ефект предизвикува CIA врз имунолошкиот статус кај експерименталната група на 

животни, вршевме испитување и на некои имуноглобулини, меѓу кои и на IgA. Каков е ефектот врз овој 

параметар кај машките и женските експериментални животни се гледа од графичките прикази број 1 и 2. 

Добиените вредности за IgA покажуваат дека без разлика на полот кај третираните експериментални групи 

нема значајни статистички промени за овој параметар во однос на контролата, на пример кај третираната 

машка група споредени првиот и вториот период од експериментот CIA е скоро без ефект врз нивото на IgA 

во однос на контролна група (30ти ден, p= n.s; 60ти ден, p= n.s ). Вредноста на овој параметар во споредба со 

контролата отстапува за 10% во првиот експериментален период и за 20% во вториот период после 

имунизацијата со колаген. Ова значи дека не е во доменот на статистичка важност. Резултатите за IgA кај 

двете групи женски експериментални животни се гледаат на вториот график. Од истиот се забележува дека 

кај артрозните животни од женски пол ефектот од третманот со колаген тип-II, на триесетиот ден од 

постимунизацијата е со вредност иста или блиска до контролата, но има покачување на нивото на IgA на 

шеесетиот ден (30ти ден, p= 1; 60ти ден, p> 0.05). Ако добиените резултати се прикажат во проценти, тогаш 

артрозните женски единки на шеесетиот ден споредено со контролната бележат 30% повисока вредност на 

серумскиот IgA, но сепак со вредноста за p>0.842, што значи дека се без статистичка важност. 

Литературните податоци сугерираат дека постојат два вида на артритис. Првиот е ран каде симптомите 

траат помалку од три месеци, и подоцнежен или дијагностициран ревматоиден артритис со сите симптоми 

на инфламација, оток и промени во зглобовите. Релативно краткиот период за развојот на болеста после 

третирањето со колаген е едно од можните објаснувањата зошто нема развој на болеста и поголеми 

поместувања во вредностите за IgA.  

 

5. ЗАКЛУЧОЦИ 

Добиените вредности за CIA од типот II покажуваат статистички не значајно намалување на вредностите за 

IgA во серумот кај машките на крајот од експериментот со CIA, во споредба со контролата. Во истиот 

период женските експериментални животни имаат не сигнификантно зголемување на вредноста за IgA во 

однос на контролната група. 

